
Description automatically generated]Etazini ak Mond lan: SS.7.CG.4.1
Politik Enteryè ak Politik Etranjè
LEKTI #1
Non: ________________________

Dat: _________________________


SS.7.CG.4.1 Eksplikasyon pou Kritè Referans 1: Elèv yo pral rekonèt diferans ki genyen ant politik enteryè ak politik etranjè.






Konstitisyon Etazini an site plizyè pouvwa Kongrè a genyen ki trete politik enteryè ak politik etranjè presizeman. Politik etranjè se plan global nasyon an genyen pou l trete avec lòt nasyon yo. Politik enteryè se plan nasyon an genyen pou l elabore lwa yo ak règleman yo ki afekte pèp Etazini an.

Gouvènman Etazini an konsantre sou divès kalite kesyon nan politik enteryè li. Kèk egzanp yo gen ladan travay, swen sante, ak edikasyon.

Gouvènman Etazini an bezwen planifye politik etranjè li tou. Pwosesis sa gen ladan yon plan pou diplomasi, ki vle di plan pou eseye kenbe bonjan relasyon ak lòt nasyon yo. Gouvènman an dwe deside avèk ki peyi li vle fòme yon alyans, e alyans sa a ka gen ladan akò militè yo konkli ak lòt nasyon yo. Pou fini, pafwa gouvènman an siyen trete yo tou, ki se deseri akò fòmèl yo konkli avèk lòt nasyon yo sou sijè tankou echanj komès ak defans.















alyans - yon linyon ant nasyon yo pou bay èd ak pwoteksyon
diplomasi - travay ki fèt pou kenbe bonjan relasyon ant gouvènman diferan peyi yo
politik enteryè - desizyon yon gouvènman pran sou zafè ki konsène anndan peyi a 
politik etranjè - desizyon yon gouvènman pran sou zafè ki konsène relasyon yo avèk lòt peyi 
trete - yon akò oswa yon antant ant de oswa plizyè peyi

